Ծաղկաձոր համայնքի ղեկավար Նարեկ Հարությունյանի ուղերձը Վերջին զանգի առթիվ
[bookmark: _GoBack]
	Սիրելի ՛  շրջանավարտներ՝ 2022-2023 ուս.տարվա  9-րդ  և  12-րդ  դասարանցիներ, շնորհավորում եմ  բոլորիդ՝ Վերջին զանգի տոնի  առթիվ:
Այսօր  Ձեր  կյանքի  կարևոր  շրջափուլերից  մեկն է՝ դպրոցական  ուսումնառության  ավարտը:
Դուք  թևակոխում եք  կյանքի  նոր  փուլ, որն  անկասկած  իր  անխուսափելի  մարտահրավերներն է  նետելու:
Հիշե՛ք, որ  յուրաքանչյուրիդ  հաջողությունն  ու  հաղթանակը  ամուր  մի  քար  է հայրենիքի  կայացման  հիմքում:
Պետությունն  ամեն  հնարավոր  պայման  ստեղծում  է  գալիք  սերնդի  ինքնակայացման   համար:
Հավատացած  եմ, որ դուք՝  երիտասարդներդ, որպես  նախաձեռնող  ու  առաջշարժիչ  ուժ, մեր  հայրենիքի  համար  արժանավայել  և  լուսավոր  ապագա եք  կերտելու:
 
Հարգելի ՛  մանկավարժներ, շնորհավորական  ուղերձս  հղում  եմ  նաև  Ձեզ:Դուք  մեծագույն  ներդրումն  ունեք  մեր  երկրի  զարգացման  գործում:Ձեր  առաքելությունը  դժվարին է,  բայց և՝  պատվաբեր:
Առողջ  եղեք  ու  համբերատար, միշտ  վեհ  պահեք ուսուցչի  կոչումը:
Հպարտ  ենք  և  գնահատում  ենք  Ձեր  ջանքերը   և  անձնուրաց  աշխատանքը:

Հարգանքով՝  Ն. Հարությունյան







